
NHSV VOORSITTER EN VISEVOORSITTER
PLIGSTAAT
In die NHSV konstitusie word die volgende aangaande die NHSV voorsitter gestel:

6.3.2.1 
Die predikantsvrou, of in 'n vakante gemeente die vrou van die konsulent, tree as voorsitter van die tak en/of afdeling op.  Indien sy sou verkies om nie voorsitter te wees nie, word daar jaarliks 'n voorsitter uit die lede van die tak gekies.

6.3.2.2 
Waar daar meer as een predikantsvrou in 'n gemeente is, word 'n onderlinge reëling getref.

DIE NHSV VOORSITTER

In die sekulêre literatuur is inligting beskikbaar aangaande die pligte, kwaliteite en hoe-danighede van 'n voorsitter van 'n vereniging.  Die voorsitter in hierdie verband beteken dan gewoonlik die voorsitter van 'n vergadering.  Daar is talle reëls en wenke met betrek-king tot die wyse waarop 'n voorsitter 'n vergadering behoort te lei.  In dié verband ver-wys ons na FORMELE VERGADERINGPROSEDURE - 5.3.2 in hierdie toerustingspak-ket.

Om 'n NHSV voorsitter te wees behels veel meer as om gereeld vergaderings te lei.  Daar mag heelwat meningsverskil asook individuele behoeftes in hierdie verband wees.  Enke-le sake staan waarskynlik vas en word hier uitgelig:

*
Die belangrikste onderskeiding is dat 'n NHSV voorsitter 'n Christen gelowige vrou sal wees.  Dit beteken dat haar lewenswyse as voorbeeld vir medegelo-wige NHSV lede sal dien.
*
As gelowige tussen medegelowiges sal die NHSV voorsitter altyd Christelike deugde uitleef.  Die vrug van die gees sal uit haar lewenswyse blyk:  "liefde, vreugde, vrede, geduld, vriendelikheid, goedhartigheid, getrouheid, nederig-heid, selfbeheersing, Gal. 6:22-23.  En verder " … moenie verwaand wees, mekaar uittart of op mekaar afgunstig wees nie:  Gal. 6:26).
*
Sy sal probeer om konsekwent, objektief, dinamies en kreatief te lei en empa-tie te hê met haar mense.
*
Die NHSV lede is die vroue van die gemeente.  Die voorsitter se taak sal wees om toe te sien dat die maksimum aantal vroue by die werksaamhede van die NHSV betrek sal word.   Dit sal meebring dat sy:

**
groepe sal organiseer


**
take sal delegeer


**
sal motiveer.
*
Sy dien as skakel tussen die NHSV en die gemeente.
*
Sy is ingelig en kundig aangaande die wese en werk van die NHSV in makro verband.  Dit beteken dat sy kennis sal dra van

**
die plek van die NHSV in die Kerk

**
die wese en organisasie van die NHSV

**
die NHSV en sy barmhartigheidstaak

**
die inrigtings van die NHSV.
*
Sy sal gemotiveerd en toegewy wees om haar NHSV tak te lei tot aktiewe be-trokkenheid in die gemeentelike aktiwiteite en NHSV werksaamhede.
*
Die NHSV voorsitter is die koördineerder van 'n span wat na haar opsien en saam met haar diensbaar wil wees in die gemeente, die Kerk en die gemeen-skap.

DIE VISEVOORSITTER
Die take van die visevoorsitter sal in elke tak verskil afhangende van individuele behoef-tes.  

Enkele algemene take of pligte kan tog uitgelig word:
*
Sy moet in staat wees om te enige tyd die pligte van die voorsitter oor te neem.
*
Sy moet die voorsitter voortdurend ondersteun in haar taak - wees soos Aaron.
*
Sy moet 'n vergadering kan lei indien die voorsitter nie beskikbaar is nie.
*
Sy verwelkom nuwe lede en laat hulle tuis en welkom voel.
*
Sorg dat gaste (byvoorbeeld spreker, demonstrateur, besoekers) by 'n vergade-ring of byeenkoms aandag kry en tuis voel.
*
Sy voer haar pligte uit soos in die tak se huishoudelike reëls aan haar toegesê.

